
ERNEST LLUCH
Kultur
Etxea

2021a oso urte garrantzitsua izan zen 

Ernest Lluch Kultur Etxearentzat. Hiru urte 

luzez bere zerbitzu eta programak eskaini 

ezinik egon eta gero, lehenik Anoetako 

Estadioaren eraberritzea zela-eta, eta 

ondoren Covid-19aren osasun-krisiagatik, 

Kultur Etxea ia osorik itzuli zen bere 

jardunera, programazio agian osoenaren 

bidez itzuli ere, orain arte zenbait arlotan 

izandako daturik onenak jasoz, eta berriz 

ere agerian jarriz kulturgune garrantzitsua 

dela Donostian.

Adibide gisa, nabarmendu daiteke markak 

hautsi zituela eskainitako ikastaroetan izena 

eman duten ikasleen kopuruak, batez ere 

autore-ikastaroen eskaintzan, non buru 

izan baitziren literaturari eta nazioarteko 

egungo egoerari eskainitakoak. Erakusketak 

dira 2021ean nabarmendu ziren beste sail 

bat. Den-denak izan dira geuk ekoitziak,  

artistekin berekin eta komisarioekin batera 

garatutako proiektuak.

Ezbairik gabe, asmo handienekoa –eta baita 

hunkigarriena ere– Rafael Berrio musikariaren 

inguruan antolatutakoa izan zen, 2020ko martxoan 

zendu baitzen. Pandemiak eragotzi egin zuen 

orduan donostiar artista jenial horrek merezi zituen 

omenaldiak egitea, baina lagun eta miresleek 

modurik ederrenean gogoratu zuten hurrengo 

urtean. Estudio Lanzagortak egin zituen komisario-

lanak, eta Harkaitz Canok gidoia. Erakusketa 

modu originalean barrendu zen Berrioren nortasun 

konplexuaren ertz askotarikoetan, eta haren 

sorkuntza-prozesu berezia berreraiki zuen.

Erakusketarekin batera, solasaldi eta proiekzioen 

ziklo ahal handiko bat, Sergio Cruzadok 

koordinatua, zeinean musikari eta letragilearen 

obra eta nortasuna ondoen ezagutzen zituzten 

askok hartu baitzuten parte. Tartean, “Rafaren 

lagunek” eskainitako kontzertua, non aritu 

baitziren, besteak beste, Havoc, Ama, Basmatti, 
Deriva edo Infame, eta non agerian geratu baitzen, 

bidenabar, Ernest Lluch Kultur Etxeko aretoa oso 

aukerakoa dela kontzertuetarako.

Rafael Berrio - Kontzertua

Ernesto Valverde eta David Trueba - Beste aldea Erakusketa

Erakusketa inauguratzeko, solasaldia izan 

zen honako hauen artean: Imanol Uribe 

filmaren zuzendaria, Angel Amigo ekoizlea eta 

gidoigileetako bat, eta Amaia Zubiria musikari eta 

konpositorea..

Beste aldea Erakusketa

Ernesto Valverde futbolari ohi bat da, baita 

lehen mailako entrenatzailea ere, baina, horrez 

gainera, argazkilari interesgarria ere bada. Real 
Sociedadek antolatzen duen Korner kultura eta 

futbol jaialdiaren eskutik, Ernest Lluch Kultur 
Etxeak Beste aldea hartu zuen, Valverderen 

bakarkako lehen erakusketa. Egileak solasean 

jardun zuen erakusketaz eta bere argazkilari-

lanaz David Trueba zuzendari eta idazlearekin.

Eta ezin aipatu gabe utzi beste erakusketa oso 

berezi bat, euskal zinematografian mugarri 

gertatu den film baten 40. urteurrenari eskainia: 

Segoviako ihesa. Ihes baten historia. Euskal 
Produktoreen Elkarteak eta Donostia Kulturak 

antolatu zuten, eta Euskadiko Filmategiak ere 

hartu zuen parte. Jesus Uriarteren hogeita 

hamar bat argazki bildu zituen, zeinean egileak 

filmaren errodajea jasotzen baitzuen. Zinea 

baino askoz gehiago, gure historiaren une 

bereziki nahasi batean. Argazkiez gainera, 

erakusketan errodajeko zenbait objektu ere 

egon ziren ikusgai, bai eta testuak eta artxiboko 

irudiak ere.

Beste urte batez, literatura eta eztabaida 

garaikidea izan ziren programazio-lerro 

nagusia, eta ezin azpimarratu gabe utzi 

gonbidatuen kopurua eta kalitatea; haietako 

asko, kultur urteko berri nabarmenenen 

protagonistak. Sara Mesa, Elena Medel,  
Lucía Baskaran, Jesús Carrasco, Elisabeth 
Duval, Luna Miguel, César Rendueles,  

Katixa Agirre, Fernando Aramburu edota 

Booktegiko jarduera kolektiboek liburuak eta 

eztabaida garrantzitsuak ekarri zituzten Kultur 

Etxera, eta audioak entzungai daude  

DK Irratiaren podcastetan.

Beste aldea Erakusketa Elisabeth Duval

Sara Mesa

Elena Medel

Alfabeto ikusezina - Erakusketa

Poesialdia eta Literaktum izan ziren beste bi 

une frogatzeko ezen Ernest Lluch Kultur Etxea 

dela, ziur aski, erreferentziazko donostiar 

gunea literaturari dagokionez. Martxoan, 

Donostiako Poesiaren Astea egin zen, eta 

bertan bi autore entzutetsuk hartu zuten 

parte, Itxaro Bordak eta Luis García Monterok, 

eta Literaktumen, Donostiak azaroan ospatu 

ohi duen literatur jai handian, gure Kultur 

Etxea izan zen gune nagusietako bat, eta 

bertatik pasatu ziren honako gonbidatu hauek: 

Luis Landero, Borja Ortiz de Gondra eta 
Eider Rodriguez, bai eta Lauki Makala arte-

instalazioa edota Allan Daastrupen Alfabeto 
ikusezina erakusketa ere.

Urteko literatur programazioa ixteko, 

Kultur Etxeak literatur modernitateko hiru 

egile funtsezkoren jaiotzaren bigarren 

mendeurrena ospatu zuen, Dostoievski, 
Flaubert eta Baudelaire; eta Dante ere gehitu 

zitzaien, 700 urte bete baitziren Jainkozko 
Komediaren egilea hil zela.

Horri guztiari gehitu behar zaizkio liburutegiak 

urtean zehar burutu zituen programak, hala nola 

literatur solasaldiak edota irakurketa errazeko 

taldeak, zeinei esker liburutegi hori udal sareko 

dinamikoenetako bat baita.

Azken buruan, urte oso betea, Ernest Lluch 
Kultur Etxea Donostiako kultur jardunean berriz 

ere sartzea ekarri zuena. Horren adierazle dira 

Kultur Etxera etorritakoen kopurua, jardueretan 

izandakoena eta ikasle eta zerbitzuetako 

erabiltzaileena.

Luis Landero - Literaktum 
(Argazkia: Iñaki Rubio)

JARDUERAK

239
Bilerak eta 
elkarteen ekitaldiak

1.878 erabiltzaileak

156
Liburutegiko 
jarduerak

1.375 erabiltzaileak

71
Plus 55

2.026 erabiltzaileak

11
Zine (emanaldiak)

212 erabiltzaileak

27
Hitzaldiak eta 
mahai inguruak

1.182 erabiltzaileak

6
Erakusketak

5.633 erabiltzaileak

20
Antzerki (emanaldiak)

2.898 erabiltzaileak

0
Dantza (emanaldiak)

0 erabiltzaileak

4
Musika (kontzertuak)

268 erabiltzaileak

0
Gaztelekua

0 erabiltzaileak

0
Haurtxokoa

0 erabiltzaileak

0
Bestelakoak

0 erabiltzaileak

Guztira

534
Jarduerak

 
15.472 
erabiltzaileak

ZERBITZUAK

0
bisitaldiak

Altzako bilduma web

0
bisitaldiak

DK Irratia web

0
bisitaldiak

Ispilu beltza 
magazine-podcast

2.747
bisitaldiak

Haurtxokoa

2.858
bisitaldiak

Kzgunea 
(Nabigazioak)

0
bisitaldiak

Altzako bilduma

69.234
bisitaldiak

Liburutegia

0
bisitaldiak

Ikasgela

2.000
bisitaldiak

Gaztelekua

0
bisitaldiak

Bideo tailerra

0
bisitaldiak

Musikagela

0
bisitaldiak

Musika Eskola

Guztira

78.266
BISITALDIAK

1.427
bisitaldiak

Plus 55

Ikastaro
eskaintza

Osatutako
ikastaroak Erabiltzaileak Emakumeak Gizonak

GUZTIRA 216 218 2.359 1.761 598

2020-2021 IKASTAROAK 67 43 812 626 186

Ikasturte osokoak (2020ko urria - 2021eko maiatza)

Egile ikastaroak
Euskaraz
Gaztelaniaz

Ikasturte osokoak
Euskaraz
Gaztelaniaz

1
10

0
0

0
10

0
0

0
386

0
0

0
284

0
0

0
102

0
0

Bigarren lauhilabetekoak (2021eko otsailean hasita)

Egile ikastaroak
Euskaraz
Gaztelaniaz

Ikasturte osokoak
Euskaraz
Gaztelaniaz

3
3

21
29

0
2

5
26

0
55

50
321

0
45

49
248

0
10

1
73

2021-2022 IKASTAROAK 72 44 1.125 855 270

Ikasturte osokoak (urria - abendua 2021)

Egile ikastaroak
Euskaraz
Gaztelaniaz

Ikasturte osokoak
Euskaraz
Gaztelaniaz

1
9

30
32

0
9

8
27

0
606

115
404

0
443

100
312

0
163

15
92

IKASTARO PUNTUALAK 0 0 0 0 0

Tailer, mintegi eta masterclassak

Euskaraz
Gaztelaniaz

0
0

0
0

0
0

0
0

0
0

KZgunea IKASTAROAK 77 71 200 117 83

BESTE ERAKUNDEAK KZgunean 61 60 222 163 59

PRESTAKUNTZA

KULTUR ETXERA EGINDAKO BISITAK
Guztira 86.286


